
				এই পাতাটির মুদ্রণ সংশোধন করা প্রয়োজন। 
মোহন ও রমা ՀՀ Տ
আমি যে দুঃখিত হব না, তা রমা দেবী বিশেষ রূপেই জানেন। অপ্রিয় সত্যও যখন মানুষ হাসিমুখে সহ্য করে, তখন উৎপল এই প্রিয় মিথ্যাটুকুও বিশেষ আনন্দের সঙ্গেই উপভোগ করবে।”
রায়বাহাদুর কহিলেন, “কিন্তু এখন আমি কি করি, বলুন তো?” উৎপল কহিল, “কেন, আপনাকে কুমার নিত্যবিক্রমের মত মোহন পত্র লিখেছে?” “এক রকম চালাকি দুবার খাটে না।” রায়বাহাদুর কহিলেন। “তবে ?” উৎপল প্রশ্ন করিল। “এর মধ্যে কোন তবে, কী কিন্তু নেই, ভায়া। মোহন যখন এস্থানেই পদধূলি দিতে মনস্থ করেছে, তখন সে কি কখনও শুধু হাতে ফিরে যাবে?” রায়বাহাদুর শঙ্কিত কণ্ঠে কহিলেন।
“না, সত্যি এই দসটা আর শাস্তিতে কারুকেই বাস করতে দিলে না দেখছি!” উৎপল |4রক্তি প্রকাশ করিল।
সরোজ প্রতিবাদ করিয়া কহিল, “ও কথা তো সত্য হ’ল না, উৎপল বাবু! আমাদের মত কয়েকজন ধনী ছাড়া বাকি ৯৯ জন লোক তাকে দেবতার মত ভক্তি করে। তাদের মন দৃঢ় ধারণা, যেখানে অন্যায়, অত্যাচার, অবিচার, যেখানে ধনী অর্থবলে আইনকে উপেক্ষা কোরে নিজের খেয়াল চরিতার্থ কোরে বেড়ায়, সেখানেই মোহন যমের মত দেখা দেয়। আর তার বিচারে তাদের অসৎ উপায়ে অর্জিত অর্থ কেড়ে নিয়ে অত্যাচারীতদের মধ্যে বণ্টন করে দেয়। একমাত্র এই কারণেই সে দসু্যু হয়েও নর-নারীর মনে এমন অবিচল শ্রদ্ধার আসন পাততে সক্ষম হয়েছে।”
রায়বাহাদুর কহিলেন, “যদি চ ভায়া-কথিত কোন শ্রদ্ধা আমার মনে বাসা বাঁধেনি, (*ধেছে দারুণ ভয়, তা হলেও এমন আশ্চর্য ব্যক্তিকে প্রশংসা না কোরে পারা যায় না। কোথায় যে তার জন্ম, শিশুকাল, বাল্যকাল, কৈশোর অতিবাহিত হয়েছে, কে যে তার পিতামাতা, কি জাতি—কিছুই আমরা তো দূরের কথা, সর্বশক্তিমান পুলিস পর্যন্ত পারেনি।” $o,
সহসা রমা কহিল, “না দাদু, আপনি জানেন না, তাই ওকথা বলছেন।” রায়বাহাদুর কহিলেন, “সংবাদপত্রে বার হয়েছে?” వY রম ধীরস্বরে কহিল, “না। তবে তার মুখে আমরা শুনেছি।” এক রমা ব্যতীত রায়বাহাদুর বা কেহই কুমার নরনারায়ণের বাড়িতে মোহনের উপস্থিতি ও তাহার বিস্ময়কর হীরক-বলয় চুরির কাহিনী অবগত ছিল না। সংবাদ-পত্রে মাত্র মোহন কর্তৃক ঐতিহাসিক হীরক-বলয় উদ্ধার ও প্রত্যপণের মহানুভব কাহিনী প্রকাশিত হইয়াছিল। এবং রমাও মোহনের উপর অনুরাগ এবং তজ্জনিত লজ্জাবশতঃ উক্ত কাহিনী ভ্রাতা বা পাহারও নিকট বিবৃত করে নাই। সুতরাং তাহার এই আকস্মিক উক্তি শুনিয়া রায়বাহাদুর পবিস্ময়ে কহিলেন, “কোথায়? জাহাজে মোহন বলেছিল ?”
"না, দাদু।” রমা অস্বীকার করিল। সরোজ অধৈর্য স্বরে কহিল, “তবে কোথায় তোর সঙ্গে তার আবার দেখা হ’ল রমা ?” প্রশ্নের রূঢ়তায় রমার মুখ আরক্ত হইয়া উঠিল এবং সে একবার আবেদন-ভরা দৃষ্টিতে

